
81. 82. sal.
Salmai girje.



13 De luittim sin mannat sin vaimosek gaǯǯarvuođa
mield, sin ječaidæsek arvvalusai mield vagjolet.

14 Vare muo olbmuk datušegje muo gullat, vare Israel
muo gæinoi mield datuši vagjolet! 5 Mosesg. 5, 29; 28, 1…


15 Oanekis bodduš sin vašalaǯaid mon aigušim dalle
vuolledet ja fastain muo giettam sin vuosstaičuoǯǯoi vuosstai
jorggalet.

16 Si, guđek hærra vašotek, galgašegje su maidnot,
ja sin[1] aigge galgaši aǥalaǯǯat bisstet.

17 Ja sin boratæmen son læi nisugorni buoiddagin,
ja bavtest du galletet aigušim honnigin. 
5 Mosesg. 32, 14. 14.





82. Salma.




Hærra nabmi soaibma Asaf Israel duobmaridi sin vanhurskesmættomvuođa,
ravve sin jorggalet ja cælkka sigjidi
Ibmel rangaštusa jos jorgalkættai si orruk, 1–8.

1 Asaf salma.

Ibmel læ Ibmel særvvegoddest, gasko ibmeli[2] gaskast
duomo son adna.

2 Gukkago aiggobættet di verid dubmit ja ibmelmættomi
allagvuođa bællai gæččat? Sela. 
5 Mosesg. 1, 17. sal. 58, 2. . sadnev. 17, 15.


3 Dubmijækket dam hæjos ja oarbba, addet varnotes
ja vaivan olbmui vuoiggadvuođa. 
Es. 1, 17.


4 Gagjot hæjos ja vaivaš olbmu, bæsstet su ibmelmættomi
gieđast.

5 Æi fieđolaš, æige arvedægjek si læk, sævdnjadasa
sist si vagjolek; buok ædnam vuođok likkatuvvujek.

6 Cælkkam læm: ibmelak di læppet, ja dam alemus
barnek di læppet buokak. 
Joh. 10, 34.


7 Mutto duođai, nuftgo olbmuk di galggabættet jabmet,
ja nuftgo ofta rađđijegjin di galggabættet roappanet.

8 Bagjan, min Ibmelæmek, ane duomo ædnam bagjel;
dastgo buok bakenak læk du. 
Sal. 7, 8. 9.





	↑ Ibmel olbmui.

	↑ v. 6. 2 Mosesg. 21, 6.

